
Dei kommunale barnehagane i Aukra skal drivast i samsvar med barnehagelova, og dei 
føresegner og retningsliner som til ein kvar tid er fastsett av departementet, kommunale 
vedtak og planer for den enkelte barnehage.  
 
Aukra kommune eig og er ansvarleg for dei kommunale barnehagane.  
 
Kommunen er lokal barnehagemynde og har ansvaret for rettleiing og tilsyn etter barnehagelova. 
 
 

1. FØREMÅL  
 
Lov om barnehager § 1. Formål 
 

Barnehagen skal i samarbeid og forståelse med hjemmet ivareta barnas behov for 
omsorg og lek, og fremme læring og danning som grunnlag for allsidig utvikling. 
Barnehagen skal bygge på grunnleggende verdier i kristen og humanistisk arv og 
tradisjon, slik som respekt for menneskeverdet og naturen, på åndsfrihet, 
nestekjærlighet, tilgivelse, likeverd og solidaritet, verdier som kommer til uttrykk i ulike 
religioner og livssyn og som er forankret i menneskerettighetene.  
 
Barna skal få utfolde skaperglede, undring og utforskertrang. De skal lære å ta vare på 
seg selv, hverandre og naturen. Barna skal utvikle grunnleggende kunnskaper og 
ferdigheter. De skal ha rett til medvirkning tilpasset alder og forutsetninger.  
 
Barnehagen skal møte barna med tillit og respekt, og anerkjenne barndommens 
egenverdi. Den skal bidra til trivsel og glede i lek og læring, og være et utfordrende og 
trygt sted for fellesskap og vennskap. Barnehagen skal fremme demokrati og likestilling 
og motarbeide alle former for diskriminering. 

 
 
 Lov om barnehager § 3. Barns rett til medvirkning og hensynet til barnets beste  
 

Barn i barnehagen har rett til å gi uttrykk for sitt syn på barnehagens daglige virksomhet 
og i saker som gjelder dem selv. 
 
Barn skal jevnlig få mulighet til aktiv deltakelse i planlegging og vurdering av barnehagens 
virksomhet. 
 
Barnets synspunkter skal tillegges vekt i samsvar med dets alder og modenhet. 
I alle handlinger og avgjørelser som gjelder barn i barnehagen, skal hva som er best for 
barnet, være et grunnleggende hensyn. 

 
 

https://lovdata.no/dokument/NL/lov/2005-06-17-64/KAPITTEL_1#KAPITTEL_1
https://lovdata.no/lov/2005-06-17-64/§3

2. OPNINGSTID OG OPPHALDSTID   
   
Barnehagane i Aukra er ope frå 07.00 – 16.30.   
 
Ved sein henting kan det bli kravd betaling for overtid for kvar starta halvtime. Satsen vert fastsett 
årleg av Aukra kommune. 
 
Barnehagane er stengt i påska frå klokka 12 onsdag før skjærtorsdag og heile påskeveka, jule- og 
nyttårsaftan og kvardagane i romjula.  
 

3. OPPTAK AV BARN   
 
Opptak blir gjort administrativt av kommunedirektør etter innstilling frå styrarane.  
 
Kommunen legg til rette for ein samordna opptaksprosess slik at likebehandling av barn – og 
likebehandling mellom kommunale og private barnehagar – vert sikra.  
 
Aukra kommune har to opptak per år:  
  

A. Søknadsfrist 1. mars for hovudopptaket med oppstart 15. august.   
B. Søknadsfrist 1. september for opptaket med oppstart 1. februar.   

 
Ved opptaket B blir det tildelt plass til barn som blir eitt år innan utgangen av februar det året, 
dersom barnehagen har kapasitet.   
 
Det vert gjort supplerande opptak elles i året når det er ledig kapasitet.  
 
Søknad om plass skal sendast elektronisk via føresettportalen/ Visma flyt barnehage.   
 
  

Rett til barnehageplass  
 
Lov om barnehager § 16 Rett til plass i barnehage  
 

Barn som fyller eitt år seinast innan utgangen av august det året det vert søkt om 
barnehageplass, har etter søknad rett til å få plass i barnehage frå august det året det 
vert søkt om plass.   
 
Barn som fyller eitt år i september, oktober eller november det året det vert søkt om 
barnehageplass, har etter søknad rett til å få plass i barnehage innan utgangen av 
månaden barnet fyller eitt år.   
 
Barnet har rett til plass i barnehage i den kommunen det bur i.   

https://lovdata.no/lov/2005-06-17-64/§16

 Opptakskriterium 
Følgjande prioriteringar gjeld ved opptak:  
 
Barn med nedsett funksjonsevne og barn som det er fatta vedtak om etter Lov om 
barneverntenester § 5-1 første ledd bokstav a til d, § 3-1 og § 3-4 første ledd bokstav b, har rett til 
prioritet ved opptak i barnehage.  
 

1. Barn med spesielle behov der barnehageplass er tilrådd av fagleg instans som PPT, lege 
eller helsesjukepleiar 

2. Minoritetsspråklege barn med særlege behov 
3. Barn der det er krevjande familie-/heimeforhold dokumentert eller tilrådd av faginstans 

som barnevern, helsestasjon eller andre relevante tenester   
4. 5-åringar som ikkje har gått i barnehage før 
5. Dersom barna etter ei samla vurdering står likt etter dei ovannemnte kriteria, skal 

søknadstidspunkt leggjast til grunn, slik at den som har søkt først får fortrinn 
 

Om barnehagen ikkje har barn på venteliste, og samstundes har ledig kapasitet, kan kommunen 
ta inn barn busett i andre kommunar for eitt år om gongen. Gjestebarn kan seiast opp med 3 
månader oppseiingsfrist.  
 
Opptaket gjeld til barnehageplassen vert sagt opp, eller til barnet startar på skulen.  
 
Klage på opptak vert sendt til Aukra kommune. Kommunen, ved kommunedirektøren, førebur 
saka. Klagen vert avgjort av kommunal klagenemnd.  
  

Oppseiing av plass  
Oppseiing av plass vert gjort elektronisk gjennom føresettportalen i Visma flyt barnehage. Det er 
ein – 1 –  månad oppseiingstid, rekna frå den 1. i etterfølgjande månad.  
 
Etter ei konkret vurdering kan Kommunedirektør, eller den som har fått delegert mynde, seie opp 
plassen med to månader varsel. Slik oppseiing kan gis ved manglande betaling, ved flytting ut av 
kommunen og om plassen er tildelt ut frå uriktige opplysningar. I vurderinga blir det mellom anna 
lagt vekt på barnet sitt beste, barnehagen sin kapasitet og administrative omsyn. 
 

Helseattest  
Før barnet tek til i barnehagen, skal det leggjast fram erklæring om barnet si helse, jf. 
barnehagelova § 50. Dersom barnet har følgt ordinære undersøkingar ved helsestasjonen, kan 
føresette gi slik erklæring. 

 4. SAMARBEIDSORGAN  
For å sikre samarbeid med barna sin heim, skal kvar barnehage ha eit foreldreråd og eit 
samarbeidsutval.   
 

FORELDRERÅD  
Foreldrerådet består av barna sine foreldre. Foreldrerådet skal fremme foreldra sine 
fellesinteresser og bidra til at samarbeidet mellom barnehagen og foreldregruppa skapar eit godt 
barnehagemiljø.   
 

SAMARBEIDSUTVAL  
 
Lov om barnehager § 4. Foreldreråd og samarbeidsutvalg 
 

Samarbeidsutvalet skal vere eit rådgjevande, kontaktskapande og samordnande organ 
og har slik samansetning:  
 
To representantar for foreldra, valt for eit barnehageår om gongen.  
 
To representantar frå dei tilsette, valt for eit barnehageår om gongen.  
 
To representantar frå kommunen, valt for ein valperiode på 4 år.   

 
 

5. FERIE    
Barn i Aukrabarnehagen skal minst ha 5 veker ferie per barnehageår. Minst 3 av vekene skal vere 
samanhengande på sommaren. Den fjerde veka kan vere jul/påske. Dei 5 studie- og 
planleggingsdagane gjennom året kan reknast som den 5. ferieveka.   

Sommarferie  
Foreldra må innan 1.mai melde frå om 3 veker samanhengande ferie for barnet i perioden frå og 
med 1. juni – 15.august.  
 

6. FORELDREBETALING  
Maksimalgrensene for foreldrebetaling vert fastsett årleg av Stortinget. 
 
Det vert kravd ekstra betaling for kost i barnehagane. Barnehagane sitt samarbeidsutval vurderer 
i samarbeid med styrar, satsen for kostbetaling.  
 
Foreldrebetaling blir kravd inn med lik månadsbetaling over 11 månader i barnehageåret. Juli er 
betalingsfri.  
 

https://lovdata.no/lov/2005-06-17-64/§4

Barnehagen har moderasjonsordningar som gratis kjernetid og redusert foreldrebetaling for barn 
i familiar med lav inntekt. Ein vil finne informasjon om dei til ei kvar tid gjeldande nasjonale 
ordningane på Utdanningsdirektoratet sine nettsider. Eventuelle lokalt vedtekne 
moderasjonsordningar som til dømes søskenmoderasjon vil ein finne informasjon om på 
kommunen sine heimesider. 
 
Foreldra må søkje om gratis kjernetid og redusert foreldrebetaling for kvart barnehageår.   
Søknad sendast elektronisk via føresettportalen i Visma flyt barnehage.   
 
Tildelt plass kan trekkjast tilbake dersom ikkje betaling har skjedd til forfallsdato sett til første 
ordinære purring.   
 

7. TEIEPLIKT OG OPPLYSNINGSPLIKT  
Alle tilsette og verksemder har teieplikt, jf. forvaltningslova §§ 13 flg. og Lov om barnehager § 44. 
 
Alle tilsette i barnehagen har opplysningsplikt til barnevernet, jf. Lov om barnehager § 46. 
 
Barnehagen skal av eige tiltak, dersom tausheitsplikta ikkje hindrar det, gi sosialtenesta eller 
helse- og omsorgstenesta opplysingar som bør føre til tiltak i desse tenestane, jf. Lov om 
barnehager § 45. 
 

8. VEDTEKTER  
 Vedtektene gir nærare reglar om forholdet mellom barnehagen og foreldra. Der anna ikkje er 
regulert i vedtektene, gjeld barnehagelova og tilhøyrande forskrifter. 
 
 
 
 
 
Vedtektene er vedtekne i Aukra kommunestyre den……….., og  gjeld frå……………..   
 

 

 
 


